LUIS DiIAZ CABANELA, MEDICO € MEMBRO D€ ADEGA

"TRAFICO € INCINERACION: O QUE
MAIS AFECTA A NOSA SAUDE". .o s e

LUIS DIAZ CABANELA é médico e ten un Mestrado en Toxicoloxia. Como Vogal de Saide Ambiental de ADEGA, foi un dos primeiros en
alertar dos perigos de manipular o chapapote durante a marea negra do Prestige. A incidencia da descarga do carbén no peirao de A
Corufia, o impacto do flior na zona de San Cibrao, ou o impacto da urbanizacién na Costa galega son alguns dos traballos nos que
se ocupa.

- Que papel ten nunha asociacion ou
agrupacion ecoloxista un vogal de
saude?

A mifia funcién € de investigacion,
asesoramento e divulgacion. Cada vez
que hai un caso de toxicidade
ambiental que poida afectar as perso-
as fago traballos de campo e recompi-
lo informacion para logo transmitila
de xeito que chegue a un publico
xeral.

De que xeito se relacionan ecoloxia e
saude?

Estan totalmente interrelacionadas.
Nos formamos parte da biota (seres
vivos que habitan na Terra), entdn
continuamente interactuamos con
microorganismos, microbios ou axen-
tes quimicos e que son responsabeis
de moitisimas enfermidades. Non me
gusta ser tan categdrico pero diria
que a maioria das problematicas
ambientais tefien incidencia na nosa
saude e constantemente estamos per-
cibindo hostilidades do medio, funda-
mentalmente inducidas pola activida-
de antropoxénica, nomeadamente de
tipo industrial. Existen excepcidns nas
que a intoxicacion € un proceso natu-
ral, como na contaminacion dos acui-

feros por flior en amplas zonas do
planeta.

En materia de medio ambiente e
salde, que é o mais preocupante
hoxe en dia en Galiza?

Desde o punto de vista ambiental
estan as emisions de gases de efecto
invernadoiro (CO, das térmicas e
cementeiras, etc), e desde o punto de
vista da saude temos as industrias que
botan dioxinas, metais pesados, parti-
culas, etc, como as incineradoras de
residuos, e tamén as térmicas e
cementeiras. Estas industrias son as
que provocan maior cantidade de
efectos na saude. E logo as emision de
particulas en suspension dos vehicu-
los é un axente contaminante que
esta tendo graves consecuencias na
saude.

"A principal e triste repercusion
do cambio climatico é a fame.

Nés estamos facendo que outras
sociedades menos desenvolvidas

morran de fame"

0 mais urxente é cambiar o trafico
das cidades. Estan morrendo 68 per-
soas por cada 100.000 habitantes ao
ano debido a contaminacion do trafi-
co de automobiles nas cidades. De
paso, evitariamos a contribucion a
atmosfera aproximadamente dun
17% de gases de efecto invernadoiro
(GEls). As dioxinas na alimentacion
tamén son un problema grave, pero
estas chegan aos alimentos pola con-
taminacion atmosférica.

E doado facer una diagnose dunha
enfermidade causada por un fend-
meno ambiental?

Non. Os médicos non podemos saber a
causa da patoloxia. Os que determi-
nan a causalidade da enfermidade son
os epidemiologos. Miden a contami-
nacion atmosférica, por exemplo, e

"€u pedin informacion sobre a
nube de fume incendio da
empresa Brenntag, pero nunca
cheguei a saber cal foi a sua
composicion”

logo correlacionan os datos con
ingresos hospitalarios por determina-
das causas. Utilizan o método estatis-
tico, co que poden acadar o 99% de
fiabilidade. O problema € que estas
analises fanse sobre colectividades e
nunca sobre individuos concretos.
Quizais polo seu elevado custo, .non
se fan sempre que seria necesario.

Como se superan os problemas de
saude publica derivados da contami-
nacion?

Loxicamente, evitando as fontes de
exposicion. A solucion estaria en limi-
tar a emision de dioxinas @ atmosfera
das actividades industriais (por exem-
plo, das incineradoras de residuos). E,
por outra parte, facer controis perio-
dicos nos alimentos. Pero estes con-
trois non son obrigatorios. En
Catalufia fixéronse estudos dos prin-
cipais téxicos que existen nos alimen-
tos dos consumidores catalans; pero
en Galiza nunca se fixo algo asi. De
facelo levariamos moitas sorpresas, e
ao mellor saltaban alarmas como as
da contaminacién por dioxinas en
Bélxica ou do aceite de bagazo por
benzopireno, etc. Estamos tomando
alimentos moitas veces contaminados
e non o sabemos, nin temos forma de
sabelo.

Como valora a actuacion da
Administracion galega en situacions
de crise ambiental?

Eu pedin informacion sobre a nube de
fume incendio da empresa Brenntag,
pero nunca cheguei a saber cal foi a
sua composicion. Brenntag almacena-
ba disolventes e outros produtos qui-
micos, e pensabamos que a nube de
fume era toxica. Logo do vertido, o rio



Umia estaba dunha cor verde mala-
quita, e tampouco se cofieceu a natu-
reza dos contaminantes, ainda que a
version oficial dicia que era un colo-
rante, pero non se especificou.
Melloramos en informacion con res-
pecto ao goberno anterior, per seque
sen ser boa ao 100%.

Tampouco foi correcta a actuacion da
Administracion con respecto a inmen-
sa nube de fume dos incendios fores-
tais de 2006 que chegou ata o sur de
Portugal. Os datos sobre a composi-
cion da nube de particulas tifiaos a
Administracion daquela e non os fixo
publicos ata dous anos despois. Teria
que ter avisado, sobre todo & poboa-
cién de risco, que permanecera
pechada na casa e asi evitarianse
moitos ingresos hospitalarios.

Un dos ultimos casos que investigou
foi o vertido de gasdleo de ADIF en
Ourense...

Si. As instalacion de ADIF en Ourense
son totalmente obsoletas e levan anos
vertendo gasoleo de forma intermi-
tente a rede de sumidoiros da cidade;
pero desta volta foron 50.000 litros de
combustibel e o vertido chegou a
Mifo, despois de pasar unha depura-
dora. Os vecifios respiraban ese cheiro
a gaséleo, que é toxico porque son
compostos organicos volatiles, e sen
embargo non se avisou a poboacion,
non se desprazou ningunha unidade
mobil para analizar a calidade do aire
e ademais negouse que o gasdleo che-
gara ao rio Mifio.

Enton, case nunca se lle conta a ver-
dade a poboacion?

Un politico € un mentiroso profesio-
nal, sendn non vale para politico. Hai
moitas formas de mentir e de disimu-
lar a verdade. Vivimos nun pais onde
non gusta asumir a verdade dos pro-
blemas. Pero penso que estas actitu-
des ao final non son rendibeis politi-
camente porque son insultos a inteli-
xencia dos cidadans. No caso do
Prestige, dician que non habia marea
negra, que eran manchas dispersas;
sobre o buque Ostedijk dixeron que
non emitia gases toxicos, senén irri-
tantes (e a tripulacion case afogada)...

Como viviu a situacion do Prestige?

Con moitisima indignacion. Ocultouse
a verdade e minimizaronse os efectos
tanto sobre o medio como sobre a
saude e non nos fixeron moito caso.
De feito, ADEGA tifia preparado un
folleto para informar a todos os
voluntariosfas dos perigos toxicos do
fuel que quedara de publicar a
Consellaria de Familia e Voluntariado

daquela (de Corina Porro), e ao final
tivo que facelo ADEGA pola sua conta.
Tamén lembro que pediramos unhas
mascaras con filtro tipo A porque as
de celulosa non filtraban os compos-
tos organicos volatiles. Pero o comi-
sionado do goberno para o Prestige,
daquela Mariano Rajoy, dicia que non
facian falla porque se traballaba en
zonas moi ventadas. Dicir iso foi unha
irresponsabilidade. O principio de pre-
caucion € fundamental nos temas de
saude ambiental. Normalmente agar-
dase ao problema e cando aparece, 0s
politicos minimizano e din que todo
esta controlado, entdn hai que botar-
se a tremer.

Desde o punto de vista sanitario,
como se valora o quecemento do
planeta?

A principal e triste repercusion € a
fame. Nos estamos facendo que
outras sociedades menos desenvolvi-
das morran de fame, e s6 no6s pode-
mos facer algo para evitalo.

Outra consecuencia é a escaseza de

auga, as secas, que repercuten na
agricultura. Hai mais vagas de calor,
que afectan sobre todo ao centro do
continente europeo (en Francia xa
morreu moita xente por este motivo),
e mais fendmenos meteoroloxicos
extremos, que provocan accidentes de
trafico, naufraxios, etc. O cambio cli-
matico tamén pode mudar a distribu-
cion territorial de epidemias ou enfer-
midades.

Pode indicar algun triunfo ecoloxis-
ta no que os aspectos sobre a saude
das persoas foran de especial rele-
vancia?

Por exemplo a sentenza do TSXG sobre
a incineracion de pneumaticos nunha
cementeira de Oural, en Sarria (Lugo).
A actividade paralizouse porque se
consideraba que era insalubre ao non
respectar a distancia de sequridade ao
nucleo de poboacion. Mais foi unha
vitoria pirrica, porque despois de que
a sentenza fora firme, volvéronse inci-
nerar en probas no mesmo lugar resi-
duos triturados dos plasticos dos
coches, e ademais, coa autorizacion
expresa da Consellaria de Medio
Ambiente. ADEGA estd pendente
dunha entrevista co Fiscal de Medio
Ambiente de Galiza para falar sobre o
incumprimento de sentenzas de tipo
ambiental.

